ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՕԳՈՍՏՈՍԻ 22-Ի N 1323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ քաղաքաշինության կոմիտե
	26․08․2025թ․

	2. 
	N 01/18/14126-2025

	Նախագծի վերաբերյալ առաջարկություններ չկան։
	Ընդունվել է ի գիտություն:

	3. ՀՀ կադաստրի կոմիտե
	27․08․2025թ․

	
	N ՍԹ/16114-2025

	Նախագծի վերաբերյալ առաջարկություններ չկան։
	Ընդունվել է ի գիտություն:

	4. ՀՀ տարածքային կառավարման և ենթակառուցվածքների նախարարություն
	29․08․2025թ․

	
	N ԴԽ//29810-2025

	Նախագծի վերաբերյալ առկա է հետևյալ դիտարկումը. մասնավորապես՝ Նախագծի 1-ին կետի 2-րդ ենթակետով նախատեսվում է որոշման 2-րդ կետի 4-րդ ենթակետում «քաղաքապետին» բառից հետո լրացնել «,ով իրավասու է ապահովել նշված գործառույթների ամբողջությամբ կամ մասամբ  իրականացումը «Գնումների մասին» օրենքի համաձայն իր կողմից ներգրավված մասնավոր կազմակերպության միջոցով՝ պահպանելով և իր գործառույթների իրականացման վերաբերյալ վերջնական որոշումների ընդունման իրավասությունը և իր իրավական պատասխանատվությունը» բառերով։ Մինչդեռ, պարզաբանված չէ ՀՀ կառավարության որոշմամբ Երևանի քաղաքապետին պատվիրակված լիազորության մասամբ իրականացում դրույթի նախատեսումը:
Հարկ է նկատել, որ վերոնշված որոշման մեջ առկա չէ որևէ դրույթ, որտեղ Երևանի քաղաքապետը իր՝ նշված որոշման շրջանակներում իրականացվող լիազորութունները իրականացնում է մասամբ: 
	Ընդունվել է մասամբ:
Որոշման 2-րդ կետի 4-րդ ենթակետում «քաղաքապետին» բառից հետո լրացվող «գործառույթների ամբողջությամբ կամ մասամբ  իրականացումը» ձևակերպումը վերաբերում է ոչ թե որոշմամբ Երևանի քաղաքապետին պատվիրակված բուն լիազորությունների իրականացմանը, այլ դրանց իրականացմանը «Գնումների մասին» օրենքի համաձայն՝ իր կողմից ներգրավված մասնավոր կազմակերպության միջոցով (ամբողջությամբ կամ մասմաբ): 
Երկիմաստությունից խուսափելու համար Նախագծի 1-ին կետի 2-րդ ենթակետը շարադրվել է նոր խմբագրությամբ՝ հետևյալ բովանդակությամբ․ 
«4-րդ ենթակետը «քաղաքապետին» բառից հետո լրացնել «, ով իրավասու է ապահովել նշված գործառույթների իրականացումը՝ ամբողջությամբ կամ մասամբ  իրականացնելով «Գնումների մասին» օրենքի համաձայն իր կողմից ներգրավված մասնավոր կազմակերպության միջոցով՝ պահպանելով և իր գործառույթների իրականացման վերաբերյալ վերջնական որոշումների ընդունման իրավասությունը և իր իրավական պատասխանատվությունը» բառերով»:

	5. Երևանի քաղաքապետարան
	11․09․2025թ․

	
	N 01/121138-25

	Նախագիծ) վերաբերյալ հայտնում ենք, որ օտարման ենթակա գույքերի շուկայական գնահատման և հաշվետվությունների պատրաստման աշխատանքներն իրականացվում են լիցենզավորված կազմակերպության կողմից և նշված ծառայության մատուցման գինը որոշվում է մրցութային գործընթացի արդյունքում: Հարկ է նշել, որ գնահատման և հաշվետվությունների պատրաստման աշխատանքները որևէ կերպ չեն կարող նույնականացվել կամ հավասարեցվել ամբողջական օտարման ծառայությունների հետ:
Օտարման ծառայությունն իրենից ենթադրում է մի շարք աշխատանքների կատարում, այդ թվում՝ իրավատերերի պաշտոնական ծանուցումների ապահովում, դաշտային ուսումնասիրություններ, գույքի նկատմամբ իրավունքների պետական գրանցում ունեցող հողի/գույքի ելակետային փաստացի գույքագրում, տվյալների շտեմարանի ձևավորում, նկարագրության արձանագրությունների կազմում, ստորագրությունների ապահովում և պաշտոնական ծանուցումներ, գույքերի շուկայական արժեքի գնահատում՝ լիցենզավորված ծառայության ներգրավման միջոցով, գույքի գնահատման ծառայության մատուցման պայմանագրի կառավարում, արդյունքում՝ գնահատման հաշվետվությունների ստացում, իրավատերերի հետ կնքվելիք օտարման պայմանագրերի կազմում,  գնահատման հաշվետվության հիման վրա օտարման պայմանագրերի տրամադրում իրավատերերին՝ բանակցությունների նպատակով, օտարման պայմանագրերի կնքման շուրջ երկկողմ բանակցություններ, փոխադարձ համաձայնությամբ պայմանագրերի կնքում, նոտարական հավաստման աշխատանքներ, իրավունքների գրանցում, փոխհատուցումների գործընթացի վարում, պայմանագրեր չկնքվելու դեպքում վերագնահատում, հայցերի մշակում և ներկայացում դատարան, հնարավոր դատավարական գործընթացների վարում՝ մինչև դատարանների կողմից համապատասխան վճիռների կայացումը, միջգերատեսչական համաձայնեցումների, հարցումների և տեղեկատվական հոսքերի կառավարում, միջգերատեսչական ու համայնքային մակարդակում անհրաժեշտ գործընթացների համակարգում, տվյալների և գործերի (case) կառավարման էլեկտրոնային շտեմարանի վարում, հետադարձ կապի, բողոքների և դիմումների վարում, ամփոփիչ զեկույց օտարման գործընթացի վերաբերյալ, առաջարկությունների մշակում և տրամադրում, տեղեկատվական էլեկտրոնային շտեմարանի ամփոփում, պահպանում և այլն:
Նույնիսկ մասնավոր ծառայությունների ներգրավման դեպքում «Երևանի կառուցապատման ներդրումային ծրագրերի իրականացման գրասենյակ» ՀՈԱԿ-ը ամբողջ ծավալով շարունակելու է իրականացնել վերը նշված ողջ գործընթացի կանոնակարգման, որոշումների կայացման գործընթացների ապահովման և կազմակերպչական աշխատանքները, որոնց իրականացման համար անհրաժեշտ է ֆինանսավորում:  
Նկատի ունենալով վերոգրյալը՝ հայտնում ենք, որ եթե Երևանի քաղաքապետի կողմից ներկայացված ֆինանսավորումը չի հաստատվելու նույնիսկ գնագոյացման մոտեցման վերանայման և արդեն իսկ տրամադրված լրացուցիչ հաշվարկների պարագայում, ապա Նախագծով անհրաժեշտ է դիտարկել որոշման մեջ լիազոր մարմնի մասով գործող կարգավորումների վերանայման հարցը։
	







































Չի ընդունվել:
Որոշման փոփոխության սույն նախագիծը վերաբերում է բացառապես ժամկետի երկարացմանը և ֆինանսավորման տրամադրման հարց չի ներառվում։

	6. ՀՀ ֆինանսների նախարարություն

	12․09․2025թ․

	
	N 01/11-1/19531-2025

	Նախագծի վերաբերյալ առաջարկություններ չկան։
	Ընդունվել է ի գիտություն:

	7. ՀՀ արդարադատության նախարարություն

	24․09․2025թ․

	
	N/27.1/42914-2025

	Նախագծի վերաբերյալ առաջարկություններ չկան։
	Ընդունվել է ի գիտություն:

